
Rådmannen sitt framlegg til vedtak: 
 
Vaksdal kommune godkjenner avtalen om administerativt vertskommunesamarbeid om Krisesenter 
for Bergen og omegn 
 

Levekårsutvalet - Sak 12/2020 
 

LEV - Behandling: 
Kommunalsjef oppvekst Ann Kristin Bolstad orienterte om saka. 
 
Rådmannen sitt framlegg til vedtak vart samrøystes vedteke. 
 
 

LEV - Tilråding/Vedtak: 
Vaksdal kommune godkjenner avtalen om administrativt vertskommunesamarbeid om Krisesenter 
for Bergen og omegn 
 
 

Kommunestyret - Sak 25/2020 
 

KOM - Behandling: 
Samrøystes vedtak. 
 
 

KOM - Tilråding/Vedtak: 
Vaksdal kommune godkjenner avtalen om administrativt vertskommunesamarbeid om Krisesenter 
for Bergen og omegn 



 
 

 
Saksopplysningar:  
 
Krisesenteret har hatt kontrakt om driftsansvar for krisesentertilbodet for Bergen og omeng sidan 
2010, avtalen utløp 31. desember 2018. Kontraktsoppfylging har vore ivareteke av Byrådavdelinga 
for helse og omsorg, etat for barn og familie. Byrådet vedtok 18. september 2018 at krisesenteret 
skal driftast av Bergen kommune frå 1.januar 2019. 
 
Bakgrunn for vedtaket er at det har vore utfordringar med drift av Krisesenteret, dette har kome 
fram gjennom omtale i media. Bergen kommune ynskjer òg ein sterkare kontroll med 
krisesenterdrifta som vertskommune for 22 samarbeidskommunar. 
Bergen kommune vil i stor grad organisera drifta av Krisesenteret vidare som tidlegare og tilpassa 
drifta til kommunale rammer. 
 
Målsetjing for Krisesenteret for Bergen og omeng er: 

· Tilby og levera tenester jamfør Krisesenterlova med forskrift 
· Ha kompetent og tilstrekkeleg bemanning 
· Ha eit trygt og sikkert arbeidsmiljø 
· Nytta kommunen sine ressursar effektivt 
· Etablera eit godt samarbeid med samarbeidskommunane og andre samarbeidspartnarar 

 
I vedlagt samarbeidsavtale er det som før: 

· Ansvaret etter krisesenterlova ligg hjå kvar kommune 
· Samarbeidskommunane delegerer oppgåver og mynde til Bergen kommune 

 
 
Forslag til revidert samarbeidsavtale er basert på gjeldande avtale med følgande endringar: 

· Opphaldstid på krisesenteret skal vere så kort som mogleg og det vert foreslått 
betalingsplikt for opphald ut over seks veker. Kommunane forpliktar seg til å bistå 
brukarane med å reetablere seg i eigen eller anna kommune 

· Kommunane må sjølve gje tilbod til personar som er i fare for seg sjølv og andre 
· Det vert planlagt hyppigare samarbeidsmøte, minimum tre møte i året, eit møte på 

overordna nivå og minimum to samarbeidsmøte med samarbeidskommunane 
· Oppseiingstid for avtala vert fire år 
· Kommunane vert forplikta til å delta i utarbeiding av rutinar for samarbeid, koordinering 

mv 
· Kommunen oppnemner kontaktperson(ar) innan respektive tenester som skal meldast inn 

til Krisesenteret. Kommunen skal ha interne rutinar for samhandling med Krisesenteret 
· Det er kommunen som sørger for tilrettelagd undervisning, skoleskyss og helsetenester 

etter helse og omsorgstenesetelova 
· Vedlegg til avtala vil vere: 

· Tenestebeskriving for Krisesenteret 
· Oversikt over kontaktpersonar (desse meldast inn av samarbeidskommunane) 
· Rutinar, prosedyrar og lignande, som skal utarbeidast i fellesskap av 

deltakarkommunane 



· Det vil vere Bergen kommune/Krisesenteret som utarbeidar forslag til administrative og 
operative rutinar for samarbeidet og legg dette fram til drøfting i samarbeidsmøta 

 
Vurdering 
Vaksdal kommune skal tilby og levera tenester jamfør Krisesenterlova med forskrift. Kommunen ser 
det som føremålstenleg å vidareføre avtalen med Bergen kommune om kjøp av krisesentertenester. 
 
 
 
 
 


